
Декабрдин 14 даз «Ах-
цегь район» МР-дин 
админист рациядин 

актовый залда 7-эверунин де-
путатрин райсобранидин 13-за-
седание кьиле фена. Ам район-
дин Собранидин председатель 

Абдул-Керим Палчаева ачухна 
ва ада кьилени тухвана. Йикъан 
повесткадин асул месэладай – 
2022-йис ва 2023-2024-йисарин 
пландин девир патал «Ахцегь 
район» МР-дин бюджет кьабулу-
нин гьакъиндай райадминистра-
циядин финансрин управленидин 
бюджетдин отделдин начальник 
Ибрагьим Ибрагьимов экъечIна 
рахана. Ада гьар са терефдиз 
талукь яз финансламишдай ста-
тьяйрин ва кьадаррин гьакъиндай 
лагьана. 

Ахцегь райондин бюджет сад 
лагьай кIелуна рейсадвилелди 
кьабулна. Амма депутатри шко-
лаяр ва школадилай виликан 
яшда авай аялрин идараяр бес 
кьадар финансламиш тавунвайди 
къалурна. Идахъ галаз алакъалу 
яз райондин Собранидин пред-
седателди райфинуправленидин 
бюджетдин отделдин началь-
никдиз РД-дин финансрин Ми-
нистерстводиз 2022-йис патал 
райондин бюджет алава яз фи-
нансламишунин гьакъиндай чар 
рекье тун тапшурмишна. 

«Футболдин школа «Ахцах»» 
тIвар алай муниципальный казен-
ный идара яратмишуниз талукь 
месэладай «Ахцегь район» МР-
дин кьилин заместитель Вадим 
Агъасиев рахана. Вичин рахунра 
ада къейдна хьи, футболдин Шко-
ла яратмишуни гьар са аялдиз 
вахт-вахтунда спортдал машгъул 
жедай ва футболдиз мукьва жедай 
мумкинвал гуда. Са гьихьтин 
ятIани себебралди спортдин 
школадик акат тавур аялриз шко-
лайра кьиле тухузвай акъажунра 
чеб къалурдай мумкинвал жеда. 
Ахпа абур гележегда региондин 
тренерриз-селекционерриз аква-
да. Къейднавай проект депутатри 
рейсадвилелди кьабулна. 

КФХ-ра, ИП-ри, хсуси куьмек-
чи майишатра хуьруьн майишат-
дин гьайванар хуьнин къайдайрин 
гьакъиндай информация райад-
министрациядин юрист Диана 
Пулатовади авуна. Идалайни 
гъейри, чпиз тIебиатдин бедбахт-
вилерин нетижада хасаратвилер 
хьанвай райондин хуьрериз ва 
образованидин идарайриз СП-
яр хуьнин райондин фондунай 
финансрин куьмек гуниз талукь 
месэладизни килигна. И рекьяй 
информация «Ахцегь район» 
МР-дин ГО ЧС-дин ва ЕДДС-дин 
Управленидин начальник Мегьа-
мед Моллалиева авуна. 

Дашдемир ШЕРИФАЛИЕВ

18-декабрдиз, ял ядай кишдин юкъуз, РД-
дин Гьукуматдин Председатель Абдулпатах 
Амирханов Ахцагь райондиз мугьман хьана. 
Ада вичихъ галаз атанвай жавабдар ксарни 
галаз (республикадин экономика ва террито-
рияр вилик тухунин рекьяй министр Руслан 
Алиев, «Дагсельхозстрой» ГКУ-дин директор 
Мегьамед Юсупов, Гьукуматдин капитальный 
эцигунрин Управленидин (КУКС) начальник 
Мегьамед Азизов, Гьукуматдин Председател-
дин заместитель Абумуслим Абумуслимов ва 
масабур) эхиримжи вахтунда районда кьиле 
физвай эцигунрин гьал ахтармишна. 

Сифте нубатда абуру «Ахцагь район» 
МР-дин кьил ва адан заместителарни галаз 
райцентрда спорткомплексдин зурба эци-
гунрал кьил чIугуна. «Хуьруьн территорияр 
комплексныйдааз вилик тухун» федераль-
ный программадай эцигзавай и чIехи объект 
2020-йисан июндиз эцигиз эгечIна ва гьа 
йисан эхирда ишлемишиз вахкун лазим тир. 
Заказчик: ГКУ «Дагсельхозстрой», застрой-
щик: ЗАO «Амирус», проектдин къимет: 156 
млн. манат я. Проектдив кьурвал хкажзавай 
кьве мертебадин зурба дараматда 1500 кас 
ацукьардай чкаяр ва махсус трибунаяр галай 
спортдин зал, тренажёррин кьилди зал, душар, 
буфет, герек маса кабинетар туькIуьрзава. Ви-
лик квай чилел (проектдин умуми майдан 3000 
квадратдин метр) баскетболдинни волейбол-
дин майданар, ял ядай парк жеда. Гуьзлемиш 
тавур себебрикди - зайиф финансировани-
едикди, эцигунрин материалрин къиметар 
хкаж хьуникди, пандемиядин шартIара герек 
пешекарар тахьуникди эцигунар геже гьатна. 
Подрядчикри хиве кьазвайвал, гила чкадин 
пагьливанриз объектдин варар 2022-йисан 
1-кварталдиз ачухда.  

 Ахпа абур вич яргъал эцигунриз элкъвен-
вай Ахцагь ЦРБ-дин комплексдал фена. Къей-
дин, «Россиядин Кьиблепад» программадай 
гьеле 2009-йисуз башламишай и комплексдин 
эцигунар (подрядчик ООО «Елена», умуми 
кьимет, тахминан, 500 млн. манат) гьар жуьре 
себебрикди акъвазарна ва бегьемарна ишлеми-
шиз вахгунин вахтар са шумудра дегишарна. 
Эхирки, объект вахгунин эхиримжи вахт 
2021-йисан сентябрь тестикьарна. Дугъри я, 
алай вахтунда эцигунар бегьемарнава, анжах 
гьелелиг девирдин истемишунрив кьур багьа 
медтехникадалди тадаракламишиз тежезвай-
виляй ам ишлемишиз вахгунин вахт 2023-йи-
сал хъивегьнава.

Республикадин нуфузлу делегацияди рай-
центрда 120 аялдиз кIелдай чка аваз эцигзавай 
цIийи школадизни дикъет гана. Подрядчикдин 
векилди къейд авурвал, цIи гатуз башламишай 
объект вахтунда ва хъсан ери аваз эцигзава. 
ХъуьтIуьн гьавади мумкинвал гайитIа, кьве 
гьафтедин къене къавар бегьемарда. Къведай 
йисан кIвалахрин пулни (объектдин къимет 
санлай 270 миллион манатдиз барабар я) про-
граммадик кутунва. Эцигунрин материалрин 
кьиметар багьа хьуникди школадин дарамат 
2022-йисуз тамамвилелди ва ерилудаказ бе-
гьемарна, ана 1-сентябрдиз аялар кьабулда.

ЦIи Ахцегьа «Хуьруьн территорияр ком-
плексныйдаказ вилик тухун» программадай 
гьакI 60 чкадин аялрин бахчани эцигна, 
тадаракламишзава (къимет: 63 млн. манат). 
РД-дин Гьукуматдин делегацияди гьанални 
кьил чIугуна, пешекаррихъни фялейрихъ галаз 
суьгьбетна. Районда девирдин вири истеми-
шунриз жаваб гузвай са объект 2020-йисан 
апрелдиз эцигиз эгечIна ва гъилевай йисан 
апрелдиз ишлемишиз вахкун лазим тир, гьай-
иф хьи, алакьнач. Гила гьамни къведай йисан 
кьиляй ачухдайвал я.   

 Нуфузлу делегацияди инспектироват авур 
эцигунрин нубатдин майдан Луткунрин шко-
ладинди хьана. Аялри школайра пуд сменада 
чирвилер къачунин тежрибадай экъечIунин 
«Развитие образования» госпрограммадин 
сергьятраваз хкажзавай и зурба проект – 400 
аялдин чка авай пуд мертебадин гьайбатлу 
дарамат 2017-йисуз эцигиз башламишна. 
Амма са йисалай та цинин йисалди ана эци-
гунрин кIвалахар акъваз хьана. Алай вахтунда 
ФГУП «ГВСУ № 4» ва ООО «Капитал» тIвар 
алай подрядчикри эцигунринни монтажрин 
кIвалахар активныйдаказ ва хъсан ери аваз 
тамамарзава. Чуьлуь-куьлуь кIвалахар квачиз 
объект саки бегьем я. ЦIийи школадиз къведай 

рехъни асфальтламишна хьиз, объект 2022-йи-
суз кардик кутада. 

«Ахцагь район» муниципалитетдин кьил 
Осман Абдулкеримова районэгьлийрин яшай-
ишдин шартIар хъсанарун патал эхиримжи 
вахтунда кьиле тухузвай ва фикирдик квай 
крарихъ галаз РД-дин Гьукуматдин Председа-
тель танишарна. Кьилди къачуртIа, райондин 
руководстводин алахъунралди уьлкведин мил-
ли проектрин сергьятраваз ина цIийи школа, 
ЦРБ, аялрин бахча газифицироватнава, анриз 
къвезвай рекьера къир цанва, лицензияр къа-
чунин къайгъудик ква ва икI мад. 

РД-дин Гьукуматдин председатель Абдул-
патах Амирханов ва адахъ галай юлдашар 
райондин экономика ва жемятдин яшайишдин 
шартIар хъсанарунин жигьетдай ийизвай гье-
рекатрал рази яз амукьна ва ихьтин месэлайра 
гележегдани мумкин тир куьмек гудайди 
хиве кьуна. Санлай къачурла, эцигунрин 
кIвалахрин еридални ам рази хьанатIани, са 
жерге нукьсанар къахлурна ва яшайишдин 
важиблу объектар яргъал чIугур эцигунриз 
элкъуьн тавун патал вири нукьсанар вахтунда 
ва ерилудаказ туькIуьр хъувун истемишна. 



Дашдемир ШЕРИФАЛИЕВ

16-декабрь, сятдин цIуд, Ахцагь рай-
ондин Хуьруьгрин хуьр, просвещенидин 
«Люминари» Центр. Ина заседанийрин зал 
райондин жегьилрив ацIанва. Райадмини-
страциядин, къайдаяр хуьдай органрин, 
общественный тешкилатрин, СМИ-дин 
векиларни ава. «Терроризмдиз ваъ», «Тер-
роризм вуч я?», «Ахцагь райондин жегьи-
лар терроризмдиз акси я!» гафар-эверунар 
кхьенвай плакатрайни баннеррай, гьакI 
райондин изобразительный искусстводин 
школадин аялрин шикилрин выставкадай 
малум хьайивал, ина райадминистрация-
дин куьмекдик-гуьзчивилик кваз райондин 
Общественный палатади жегьилрин форум 
тешкилнава. 

Гуьзетзавай мугьманри президиумда 
чкаяр кьурдалай кьулухъ мярекатдин та-
мада, райондин общественный палатадин 
член, райондин дишегьлийрин Советдин 
председатель Таира Мегьарамовади 
«Ахцагь райондин жегьилар терроризмдиз 
акси я» лишандик кваз тухузвай жегьилрин 
форум ачухзавайди малумарзава ва май-
дандиз Ахцагьрин 1-нумрадин школадин 
жегьилриз теклифна. Абуру Россиядин 
Игит Мегьамед Нурбагандовакай къалу-
рай сегьнеди ва 1999-йисуз Дагъустандиз 
сухулмиш хьайи Хаттабанни Басаеван 
яракьламиш кIеретIрин хура дагъвияр 

викIегьвилелди акъвазайвилин (гьа чIавуз 
1500 боевик тергнай) хроникадин матери-
алри садни къайгъусуз тазвач. 

Мугьманар ва форумдин иштиракчияр 
тебрикуналди, райондин Общественный 
палатадин председатель Али Исмаилова 
къейд авурвал, терроризмдин вилик пад 
кьуниз талукьарнавай и мярекат акьалтIай 
важиблуди я. Райондин кьилиз Осман Аб-
дулкеримов атуникди чи Общественный 
палатадин, жегьилрин парламентдин, 
агъсакъалрин ва ветеранрин Советрин теш-
килатрин кIвалах аквадайвал активламиш 
хьанва. Къенин форумни чна райондин ру-
ководстводин куьмекдалди кьиле тухузва, 
пара кьадар сагърай!  

Рахун патал гаф РД-дин Кьилин куьмек-
чи, Кьиблепатан Дагъустанда республика-
дин АТК-дин аппаратдин векил-куратор, 
чи ватанэгьли Тимур Зербалиева къачузва.

- Терроризм алай вахтунда дуьньяда 
инсаниятдин кьилин къурхуйрикай сад 
я. Им са гьихьтин ятIани чIуру мурадар 
гужуналди, зулумдалди кьилиз акъудунин 
политика я. Террориствилин актарин не-
тижада чпик са тахсирни квачир аялар, 
дишегьлияр, яшлубур зулумдик-азиятдик 
акатзава. И жигьетдай Дагъустанда гьалар 
гуьзчивилик кватIани, секин я лугьуз же-
дач: цIи Махачкъала шегьердин, Дербент 
ва Хасавюрт районрин сергьятра террори-
ствилин чинебан дестейрин членар кьуна. 
Абурун фикирар къайдаяр хуьдай орган-
рин, бубайрилай атанвай адетдин диндин, 
активист жегьилрин векилрал тепилмиш 
хьун я. Жегьилар дуьз рекьелай бязи Ин-
тернет сетри, хизандин тербиясузвили, 
яшайишдин, культурадин ва образовани-
дин зайиф дережади алудзава. Адет яз, 

руьгьдиз зайиф, кар-кеспидив квачир ва 
чеб чпин мумкинвилерихъ инанмиш ту-
шир авам жегьилар гьатзава террористрин 
члада. Терроризмдикай хуьдай кьве рехъ 
ава: МВД-дин, ФСБ-дин ва къенепатан 
хатасузвал хуьзвай маса органрин пеше-
карвилин дережа хкажун, я обществода 
терроризмдин фикирриз акси «иммунитет» 
арадал гъун. Кьве рехъни вилик тухвана 
кIанда. Кьвед лагьай дуьшуьшда инсанрик 
кичI кутаз, абур вербоватиз, яни рекьяй 
акъудиз четин тирвиляй чна кьвед лагьай 
рекьиз артух фикир гузва. Чаз вирибуруз 
са душман ава – терроризм ва адан аксина 
обществодин сагълам вири къуватар садна 
кIанда. Къенин мярекатди гьа и кардиз 
къуллугъзава.

Общественный хатасузвал хуьнин 
рекьяй райадминистрациядин кьилин 
заместитель, АТК-дин секретарь Ро-
берт Гьамзаева жегьилрин форумдин 
иштиракчияр вичин ва «Ахцагь район» 
муниципалитетдин кьил Осман Абдулкери-
мован патай тебрикуналди, им акьалтзавай 
несил гъавурдик кутадай, ватанпересвилин 
руьгьдаллаз тербияламишдай лап хъсан 
майдан-мумкинвал тирди къейдна. «Терро-
ристри чпин чиркин крар, игьтияжар халкь 
къурхулувилик кутуналди, чпин жергейриз 
жегьилар желбуналди таъминарзава. Абу-
рун аксина гьар са рекьяй дуьз гъавурдик 

квай жегьилар акъвазариз жеда», - алава 
хъувуна ада.

Микрофондихъ РД-дин лайихлу муал-
лим, мергьяматлувилин «Просвещение» 
фондунин Президент Магьмуд Абдул-
керимов гала: - «Люминари» Центрда 
жегьилриз тарс-тербия гунин мярекатар 

пара жезва, амма терроризмдиз акси къенин 
форум кьетIенди я. Чи Центрдин варар 
жегьилрин тербиядин мярекатар патал гьа-
миша ачух я, буюр. Адет яз, террористрин 
жергейра-члада гъавурдик квачир, чеб гьар 
жуьре себебрикди властрилай нарази, бей-
кеф жегьилар гьатзава. Аллагьдиз шукур 
хьуй, Кьиблепатан Дагъустандин районра 

гьалар са кьадар секин я. ЯтIани и завалдин 
вилик пад кьунин кIвалах зайифарна виже 
къведач. Акьалтзавай несилдин патахъай 
чун: диде-бубаяр, муаллимар, обществен-
ный тешкилатар жавабдарвиле ава…

«Атынский» МО МВД-дин полици-
ядин начальник, подполковник Вадим 

Алиева жегьилрин форумдин иштирак-
чийриз терроризмдин ва экстремизмдин 
тахсиркарвилерал фикир желб авунин, 
обществода чIуру таблигьат тухунин, 
жегьилар вербоват авунин карда закондин 
вилик авай кьетIи жавабдарвиликай суьгь-

бетна. «Террористрин идеологар ксанвач. 
Анжах са 2021-йисуз Россияда абурулай 
2500 далай артух жегьилар чпин жергейриз 
чIугваз алакьна. Ахцагь районда террори-
ствилин крариз эверунай чна 10 протокол 
кхьенва. Террористривай иллаки 18-25 
йисан яшдавай ва чпиз дуьз тербия, обра-
зование авачир жегьилар  регьятдиз чпин 

таъсирдик кутаз жеда. Гьавиляй абурухъ ва 
абурун диде-бубайрихъ галаз иллаки гзаф 
кIвалахна кIанда…», -лагьана офицерди. 

- Терроризм – им Аллагьди инсанрин 
кьилел абурун са гьихьтин ятIани гунагь-
рай, тахсиркарвилерай гъанвай завал-бе-
ла я, – суьгьбетзава Ахцагьрин жуьмя 
мискIиндин имам, райондин имамрин 
Советдин председатель Абдулашим Гьа-
жи Абдулгьашумова. – Аллагьдиз шукур 
хьуй, ч ива къунши районра бубайрилай 
атанвай адетдин дуьз дин тухузвайвиляй, 
инсанар мискIинриз къвез, капI-тIеат 
ийиз эхгечIнавайвиляй терроризмди чил 
кьунач, чалай завалар алудзава. Гьавиляй 
чIехи-гъвечIи чир хьунихъ, диде-бубадиз 
гьуьрметунихъ, исламдин ва имандин 
шартIарал амал авунихъ, дуьз чирвилер 
къачунихъ еке метлеб ава. Са вахтунда чун 
диндин чирвилер къачуз яргъариз физвай. 
Гила чаз чкайрал хъсан алимар ава.

- Къенин мярекатдилай зун пара рази я, 
вучиз лагьайтIа ина жемят садзава, жегьил-
риз эдеб-ахлакьдин, дуьз ацукьиз-къарагъу-
нин тербия гузва, абур Аллагьди негьнавай 
ксарикайни яргъаз къакъудзава. Эвелимжи 
нубатда, чна а кар хъсандиз аннамишна 
кIанда хьи, аялдиз тербия хизандин къене, 
ахпа школада ва адалай къецепатай къвезва. 
Школа куьтягьайдалай кьулухъ дуьз тербия 
тахьанвай ва диндал мягькем тушир аялар 
пара дуьшуьшра Интернетдин таъсирдик, 
гьайиф хьи, чи гъиляй акъатзава.

Терроризмдиз акси яз тухузвай жегьил-
рин форумдал гьакI Ахцагьрин тамам 
тушир умуми образованидин школадин 
директор Мейрам Рамазанова, райондин 
изобразительный искусстводин школа-
дин директор Дагъустан ва Карачаево-
Черкессия Республикайрин лайихлу 
художник, искусстводин машгьур устад 
Мегьамедзериф Гьажиев ва маса ксар 
рахана. Мярекатдин сергьятраваз райондин 
Общественный палатадин председатель 
Али Исмаилова жегьилар чи бубайрин 
хъсан адетралди ватанпересвилин руьгь-
даллаз тербияламишунай, абур милли 
культурадиз ва искусстводиз шерик авунай 
«Просвещение» фондунин Президент, 
РД-дин лайихлу муаллим Магьмуд Абдул-
керимоваз, ИЗО-дин школадин директор, 
Карачаево-Черкессиядин лайихлу худож-
ник Мегьамедзериф Гьажиеваз, ИЗО-дин 
школадин муаллим Гьажибег Алимоваз 
ва форумда иштиракай са десте аялриз 
Гьуьрметдин грамотаярни Чухсагъулвилин 
чарар гана. 

Жегьилрин форум талукь тир Ре-
золюция кьабулуналди (ам Ахцегьрин 
2-школадин ученица Алина Гуьлметовади 
кIелна), «Люминаридин» мугьманханада 
чай ва ширинлухар дадмишуналди давам 
хьана. Эхирдай райондин Общественный 
палатадин председатель Али Исмаилова 
жегьилрин форумдин иштиракчияр хушви-
лелди кьабулунай вичин ва форумдин вири 
иштиракчийрин патай «Люминари» Цен-
трдин сагьиб Магьмуд муаллимдиз пара 
кьадар сагърай лагьана ва адаз Аллагьди 
чандин сагъвал, яргъи уьмуьр гун тIалабна.

«ЛЮМИНАРИ» ЦЕНТРДА – ЖЕГЬИЛРИН ФОРУМ
РЕПОРТАЖ

АРАБ ЧIАЛАН ЮГЪ КЪЕЙДНА ДИН

КЬУРЪАН ЛЕЗГИ ЧIАЛАЗ 
ТАРЖУМА АВУНА 

Зайнаб ДАВУДОВА

Амрагьан хва Ямин Гьажи 
Мегьамедов Ахцегь 
райондин Луткунрин 

хуьряй я. Гьеле 7 йиса авай аял 
яз ам диндай чирвилер къачуз 
эгечIна. А вахтара кардик квай 
гьукумди диндин месэлайрал 
къадагъа эцигнавай. Ихьтин 
шартIара ачухдиз диндал амалдай, 
чирвилер къачудай мумкинвал 
авачир. Ямин Мегьамедова чинеба 
вичин чIехи буба Гьашумовай 
исламдин дибар дуьз къайдада 
Кьуръан кIелиз чирна. Хуьруьн 
мектеб вадар аваз куьтягьайдалай 
к ь ул у хъ  Я м и н а  7  й и с у з 
Махачкъалада авай Дагъустандин 
имам аш-Шафиидин тIварунихъ 
галай исламдин университетда 
кIелна. Инаг хъсан къиметралди 
акьалтIарайдалай кьулухъ чи 
ватанэгьли Медина шегьерда 
исламдин Международный 
университетдик экечIна. Ямин 
Мегьамедов и университет вадрал 
акьалтIарнавай сад лагьай дагъу-
станви я. 

Диндин рекьяй дерин чирви-
лер къачурдалай кьулухъ Ямин 
Мегьамедова Дагъустандин мер-
кезда Жуьмя мискIиндин имамдин 
везифаяр тамамарна. Гуьгъуьнлай 
Махачкъалада авай Дагъустандин 
имам аш-Шафиидин тIварунихъ 
галай исламдин университетда 
кIвалахна. Ямин Гьажи Мегьамедо-
ва тарихда сифте яз пак Кьуръандин 
аятрин манаяр араб чIалай лезги 
чIалаз элкъуьрна, кьилдин ктаб 
яз чапдай акъудна. Са кьадар вахт 
арадай фейила диндин рекьяй алим-
дин къелемдикай Пайгъамбардин 
(с.а.с.) уьмуьрдикай кхьенвай ктаб 
хкатна. 2021-йисуз Ямин Мегьаме-
дова исламдин эдебар, ахлакьар ва 
дуьаяр авай ктаб чапдай акъудна. 
Алай вахтундани цIийи ктабрин 
винел кIвалахзава. 

Кьилди къачуртIа, Кьуръандин 
тафсир лезги чIалал элкъуьрунал 
машгъул я. Диндин муаллим Ямин 
Мегьамедова жемятдин уьмуьрдани 
иштиракзава. Ада Махачкъалада 
2 мискIин эцигунин кардикни 
вичин лайихлу пай кутунва. Чи 
халкьдин векилри республикадин 
меркезда авай имам аш-Шафиидин 
мискIиндин патав медениятдинни 
марифатдин макан кардик кутун 
фикирдиз къачунва. И месэладин 
кьиле акъвазнавай стхайрикай сад 
Ямин Мегьамедов я. Къейд ийин, 
2018-йисалай Ямин Гьажи Мегьа-
медова «Лезги газетда» диндин 
рубрика кьиле тухузва. Гьар са 
нумрадиз алимди исламдиз талукь 
макъалаяр гьазурзава. Лагьана 
кIанда, и макъалайрин бинедаллаз 
гьар йисуз газет кIелзавайбурун 
арада ислам диндай конкурс кьиле 
тухузва. И кардикни Ямин Мегьа-
медован лайихлу пай ква.

И мукьва Ямин муаллим чи 
редакциядиз мугьман хьана. Чна 
алимдихъ галаз Кьуръандин манаяр 
лезги чIалаз элкъуьрунин фикир 
сифте яз гьикI арадал атайди ятIа, 
а ктабдиз дуьнья къалурун патал 
ни гьихьтин куьмекар ганатIа, ни 
гьихьтин зегьметар чIугунатIа, и ре-

кье гьихьтин четинвилер ацалтнатIа 
ва гьа Кьуръандин аятрин таржу-
майрин мана-метлебдикай, чIалакай  
ва маса кьетIенвилерикай суьгь-
бетна. 

– Кьуръандин манаяр чи хайи 
чIалаз элкъуьрунин фикир сифте 
яз гьикI арадал атана ва и пак 
ктабдин манаяр Дагъустандин 
миллетрикай чпин чIалариз эл-
къуьрнавайбур мад авани?

– Гьелбетда, чун Жуьмядин 
кпIуниз фейи вахтунда имамри 
Кьуръандин аятар кIелиз маса 
чIалариз таржума ийиз инсан-
рив агакьарзава. Вучиз лагьайтIа 
Кьуръандин са шумуд аятда ла-
гьанва: «Бес абуру Кьуръандин 
аятрал фикир-фагьум ийизвачни?». 
Яни Аллагь-Таалади Кьуръандин 
аятрал фикирун патал вичи эвер 
гузва. Кьуръандин гъавурда гьатун 
патал инсандиз араб чIал чир хьана 
кIанда, ам чин тийизвайбурув алим 
ксари таржума авуна агакьарун ла-
зим я. Кьуръандин манаяр лезги ва 
маса чIалариз таржума авунихъни 
вичин шартIар ава. Гьадакай чна 
Кьуръандин таржумадин сифте 
гафуна кхьенва.

Кьуръандин манаяр Дагъустан-
дин маса чIаларизни гьеле чалай 
вилик таржума авунвай. Чун и карда 
са тIимил кьулухъ галамукьна. Маса 
халкьарихъ чирвилер авай алимар 
гзаф авайвиляй, абуру гьатта таф-
сирарни кваз таржума авунва. 

– Кьуръан лезги чIалаз таржу-
ма авунин кIвалах шумуд йисуз 
давам хьана?

– Кьуръан таржума авун патал 
шариат ва лезги чIал хъсандиз чир 
хьана кIанда. И кIвалах гьатта 10 
йисуз давам хьана. 

– Таржума авурдалай кьу-
лухъ, стилистикадин ва орфогра-
фиядин жигьетдай ахтармишна 
къимет гайи кас хьанани?

– Мусурман уьмметдихъ Кьуръ-
андин тафсирар гзаф ава. За Дагъ-
устанда машгьур тафсир «Тафсир 
аль-Джаляляйн», дуьньяда машгьур 
«Тафсир Ибн Касира», са десте 
алимри кхьенвай «Тафсир аль-
муяссар», 12 томдикай ибарат тир 
«Тафсир ат-Тахрир ва ат-Танвир» 
ктабрикай менфят къачуна. Тар-
жума авуна куьтягь хьайидалай 
кьулухъ чна ам ахтармишун патал 
лезги чIалан ва диндин рекьяй пе-
шекаррив вугана. Абуру вири гекъ-
игна дуьзар хъувурдалай кьулухъ 
чапдай акъудна.

– Бязи макъалаяр урус чIалай 
лезги чIалаз таржума ийидайла, 
гзаф дуьшуьшра урус гафар лезги 
чIалаз элкъуьриз жедач, вучиз 
лагьайтIа лезги чIалан гафар-
ганра ахьтин гафар авач. Араб 
чIалай лезги чIалаз элкъуьрдай-
ла чи лезги чIалан мумкинвилер 
гьихьтинбур я?

– Сифте кьиляй четин хьана, 
гьелбетда, жуваз ахьтин тежрибани 
авачир. Амма са кьадар таржума 
авурдалай кьулухъ мез алатна, 
регьят хьана. За четин гафар сифте 
вири санал кхьена ахпа хуьрера 
авай агъсакъалривай, лезги чIалан 
муаллимривай хабар кьаз хьана. 
Генани вири гафар жагъун тавурла 
за Кьуръанда авай гафар авайвал 
туна къвалавай баянар гана. 

– Таржума тамамдиз чапдай 
акъудунин ва диндин идара-
дин патай рецензияр кхьинин 
кIвалах гьикI кьиле фена? 

– Лугьун лазим я хьи, Кьуръан 
таржума авунин метлеб чи лез-
ги халкьдив ана квекай ихтилат 
къвезватIа агакьарун я. Гзафбуруз 
Кьуръандин ван хьанва, амма ана 
квекай рахазватIа, хабар авач. Куьне 
фикир ганватIа, «Библия», «Таврат» 

На основании главы VII.1 Земель-
ного кодекса Российской Федерации, 
ст.279 Гражданского кодекса Россий-
ской Федерации, ст. 25.2 Закона РФ 
от 21.02.1992 N 2395-1"О недрах", 
администрация муниципального об-
разования «сельсовет Ахтынский», 
– постановляет:

1.	 Изъять для муниципальных 
нужд земельный участок с кадастро-
вым номером 05:22:000013:97, на-
ходящийся на территории сельского 
поселения «сельсовет Ахтынский», 
необходимый для ведения работ, 
связанных с пользованием недрами, 
согласно лицензии МАХ 00584 МР.

2.	 Изъять для муниципальных 
нужд земельный участок с кадастро-
вым номером 05:22:000013:125, на-
ходящийся на территории сельского 
поселения «сельсовет Ахтынский», 
необходимый для ведения работ, 
связанных с пользованием недрами, 
согласно лицензии МАХ 00584 МР.

3.	 Направить копию настоящего 
постановления правообладателям 
изымаемой недвижимости, указанной 
в пункте 1, в порядке, установленном 
п.3 ч.10 ст.56.6 Земельного кодекса 
Российской Федерации, в течении 

10 дней со дня издания настоящего 
постановления.

4.	 Подготовить проект согла-
шения об изъятии недвижимости 
для муниципальных нужд с каждым 
правообладателем изымаемой не-
движимости, указанной в пункте 1, в 
течении 5 дней со дня установления 
стоимости, предусмотренной ч.4 
ст.56.10 Земельного кодекса Россий-
ской Федерации.

5.	 Направить правообладателям 
изымаемой недвижимости, указанной 
в пункте 1 и приложении к настоя-
щему постановлению, подписанные 
проекты соглашений в порядке, 
установленном ч.3, 4 ст.56.10 Земель-
ного кодекса Российской Федерации, 
в срок не позднее 60 дней с даты 
определения размера возмещения за 
изымаемую недвижимость (с даты 
составления отчетов об оценке ры-
ночной стоимости, предусмотренных 
п.2 ч.4 ст.56.10 Земельного кодекса 
Российской Федерации).

6.	 Обеспечить государственную 
регистрацию права муниципальной 
собственности на изъятые объекты 
недвижимости, указанные в прило-
жении к настоящему постановлению.

7.	 После государственной ре-
гистрации права муниципальной 
собственности на изъятые объекты 
недвижимости, указанные в прило-
жении к настоящему постановлению, 
внести изменения в реестр муници-
пального имущества.

8.	 Направить копию настоящего 
постановления в Управление Феде-
ральной службы государственной 
регистрации, кадастра и картографии 
по Республике Дагестан в течение 10 
дней со дня его издания.

9.	 Обеспечить опубликование 
настоящего постановления в офици-
альном печатном средстве массовой 
информации – газете «Новый мир».

10.	Обеспечить размещение на-
стоящего постановления на офици-
альном сайте администрации сельско-
го поселения «сельсовет Ахтынский» 
в сети Интернет в течение 10 дней со 
дня его издания.

11.	 Контроль за исполнением 
постановления возложить на замести-
теля главы администрации сельского 
поселения «сельсовет Ахтынский» 
К.Г.Гаджиева.

Глава СП «сельсовет
 Ахтынский»    М.А.ЭФЕНДИЕВ

Дашдемир ШЕРИФАЛИЕВ

Дуьньядин халкьарин ара-
дин араб чIалан Йикъан 
шадлухдай 18-декабрдиз 

Ахцагьрин машгьур музейда «Ал-
лагьди хкягъай чIал» лишандик кваз 
махсус выставка ачухна. Девлетлу 
экспозицияда ХVII-ХIХ асиррин 
гъилин хатIарин Кьуръанар, чкадин 
алимри араб чIалал кхьенвай илим-
дин кIвалахар, къадим шикиларни 
документар, мусурман диндихъ ва 
адетрихъ галаз алакъалу лишанлу 
шейэр ва итижлу маса экспонатар 
авай. 

  Выставка, адан иштиракчияр 
тебрикуналди, музейдин директор, 
РД-дин культурадин лайихлу ра-
ботник Низами Дагъларова ачух-
на. Ахпа ада кIватI хьанвайбуруз 
выставкадин бязи экспонатрикай 
суьгьбетна. «Чи музейда кьвед-пуд 
вишев агакьна араб чIалан надир 
куьгьне ктабар ва документар ава. 
Абурукай бязибур, ингье, куь вилик 
гъанва. Къе квез абур гъиле кьадай, 
килигдай, чIал чидай ксарин куь-
мекдалди квекай ятIа чирдай хъсан 
мумкинвал ава. И материалри чеб 
ахтармишун гуьзетзава…», - лагьа-
на ада ва рахун патал гаф райадми-
нистрациядин кьилин заместитель 

Вадим Агъасиеваз гана.
- Дуьньяда 250 далай артух 

уьлквеяр, 2000 миллет ва 7000 агъ-
зуралай гзаф чIалар ава. Аллагьди 
пак Кьуръандинди яз хкянавай араб 
чIал ва кхьинар лап къадимлубуру-
кай сад я. Алай вахтунда и чIалал 
400 миллион кас рахазва. 240 мил-
лиондилай артух инсанриз дидедин 
хайиди тир и чIал 22 уьлкведа же-
мятди чпин гьукуматдинди яз гьи-
сабзава. Араб чIалан, культурадин 
таъсир (месела, вири дуьньяда иш-
лемишзавай гьисабар арабринбур я) 
инсаниятдиз ахьтин зурбади я хьи, 
гьавиляй 1973-йисан 18-декабрдиз 
ООН-дин Генеральный Ассамблея-
ди ам официальныйдаказ ООН-дин 
6-чIал яз кьабулна ва 2012-йисалай 
и югъ араб чIалан суваринди яз 
къейдзава,- лагьана ада.

Араб чIалан илимдал, каллигра-
фиядал машгъул, вичин кIвале араб 
чIалан гъилин хатIарин девлетлу 
ктабхана кIватIнавай ва жегьилриз 
араб чIалан ва мусурман диндин 
тарсар гузвай муаллим Ширинбег-
гьажи Мирзоева инсанрин садвал, 
илимлувал, тербиялувал ва диндал 
мягькемвал арадал гъунин карда 
араб чIалан важиблувиликай ге-
гьенш суьгьбетна. Куьгьне кIвалера 
араб чIалан чпиз фикир тагуз авай 

бубайрин ктабар, чарар-цIарар абу-
рай кьил акъудун патал вичиз ва я 
музейдиз хкун тавакъу авуна.  

- Дагъвияр, лезгияр патал араб 
чIалахъ тарихдин иллаки еке метлеб 
ава. Гьеле VII – асирдин эхирдилай 
эгечIна, араб чIалан куьмекдалди 
чи чилел арабрин культура, адетар, 
ислам дин, гьар жуьре илимар атана. 
Чкадин халкьарин чIалак ва культу-
радик какахьуналди къе чи кьетIен 
культура арадал атанва...,-лагьана 
ада. Ахпа ада кIватI хьанвайбуруз, 
кьилди къачуртIа, пак Кьуръан ара-
дал атуникай, яни Аллагь-таалади 
кьилди-кьилди сураяр Мегьамед 
пайгъамбардиз (с.а.с.) ракъуруни-
кай ва пайгъамбар рагьметдиз фейи-
далай кьулухъ сад лагьай халиф Абу 
Бакран, пайгъамбардин кхьинардай 
хсуси къуллугъчи Зейду ибн Саби-
тудин ва алимрин (чеб вири Аллагь-
дин рагьметдик кваз хьуй) Советдин 
куьмекдалди Кьуръандин пайи-
паяр хьана къванерал, кIарабрал, 
хамарал алай аятар санал кIватI 
хъувуна, Кьуръандин сифте ктаб 
арадал атуникай ва ам халифатдиз 
раиж авуникай итижлу суьгьбетна. 

Къейдин, музейда выставка са 
вацран вахтуналди давам жеда.   

РЕСПУБЛИКА ДАГЕСТАН
АХТЫНСКИЙ РАЙОН

ЗИ ХАЙИ ХУЬР
Гуьзел ватан, зи хайи хуьр,
Чи игитрин макан я вун,
КIелда валай гьамиш хийир,
Шад межлисрин майдан я вун.

Къадим я вун, лапни къадим,
Ассирдин тарих авай,
ЦIани вацIа хьана лигим,
Чи бубайрин къилих авай.

Гьеле девирра лап куьгьне
Шумудни са хьана дяве.
ЛукIвал вуна кьунач хиве,
Акъвазна вун лап яз къеле.

Чи кьегьалри гана чанар,
Къазанмишна тIвар – уьзденар.
Бубайри эцигна минар –
Азадвилин лап чIехи тIвар.

Мусурман диндихъ гана ян,
Гьамишалугъ мягькемна тан,
РикIе аваз чи дин-ислам,
Йикъа вадра гузва азан.

Агъзуралай виниз яшар,
А яшариз туш вун ухшар,
Багълара къекъвезва рушар,
На лугьуди, женнет къушар.

И падни дагъ, а падни дагъ,
Ацукьнава ийиз дамах,
Дагълари вун кьунва къужах,
Дидед бала кьадай саягъ.

Ачух суфра, мугьман я бул,
Чим гур рикIиз бубадин къул,
Берекатдин ава вахъ зул,
Деринрава намус, дувул.

Ви накьвадай физва Самур,
Чи халкь кьвенал пайна акур,
Адан хажалат, гъам чIугур,
Лезги Самур, къадим Самур.

Йикъандавай жезва иер
Шад межлисрин гегьенш кимер,
Лезгинкадал идай кьуьлер,
АцIанва ваз жегьил цуьквер.

Зи хайи хуьр, хайи Ватан,
Хуьруьгар я авай тIвар-ван,
Алимралди зурба кьакьан,
Са девирдан тахьай аскIан.

Багьа я заз вун, хайи хуьр,
Хуш бахтунив ацIанвай уьр,
КIелда валай гьамиш хийир,
Югъди йифди ийиз зикир.

МЯГЬЛЕ
Акъвазна зун мягьлед юкьвал,
РикIяй физва шумуд хиял,
Мягьледавай къанни вад кIвал,
Кас амачиз хьанва усал.

Девлетлу тир гьа чIавуз кIвал,
ЭкъечIдай гьайван, аял…
Нагагь хьайтIан къал-макъал,
Пакад йикъуз жедай санал.

Ацукьна хьиз кимин къванцел,
Куьгьне вахтар хкизва рикIел,
Гуьрчек рушар къведай хьи цел,
Ширин гафар алаз мецел.

Мягьледа гум жедай хьран,
Ни къвез жедай таза фуан,
Хьран винел жедай чайдан,
Яргъаз къведай дидейрин ван.

КIватIал жедай нянин чIавуз,
Инсанар чеб тиртIан ялгъуз,
Шад тир вири мани лугьуз,
Амукьдай варз къведал цавуз.

Аялар жедай санал къугъваз,
Гьуьжетар кьаз, кIевиз рахаз,
Харжаф тушир чIехид алаз,
КIвале жедай нянин хьанмаз.

Къанни вад кIвал авай мягьле
Са аялдиз хьанва мягьте
Куьчедин лап вини кьиле
Баде ава текдиз кIвале.

Вири затIар ятIан къе бул,
Буш хьанва хуьрерин къул,
Шад туш рикIер, авач мачгъул
Интернетди гузва акьул.

ГЬАМИД
 МУАЛЛИМДИЗ

Инсан тир вун хуш аквадай
Буйдиз аскIан, туп хьиз ацIай
Гьарна дустар булдиз авай
Дуствилин шартI вине кьадай.

КьуьчIуьк жедай дафтарни ктаб,
Гьар аялдиз гудай на яб,
Чир жедай ваз авурди таб,
КIелиз тадай хьи на гьардав.

Гьар лезгидихъ кудай ви рикI,
Къуьн кутадай гьар дердидик,
Алахъдай кар кутаз вилик,
Чин ачух яз, хъвер кваз сивик.

Гьалтай чIавуз гудай куьмек,
Камалдин гаф къведай герек,
РикI ачух инсан тир, гьелбет,
Халкьдин патай авай гьуьрмет.

Вун хьтинбур ава тIимил,
Жуванбурухъ кудай магьил,
Хтулрини ханач гуьгьуьл,
Вун рикIел хквез, чун я сефил.

Кьисмет хьанач и гафар луз,
Къакъатна вун лап хабарсуз,
Уьмуьрди чун ийизва лигим
Рагьмет ваз, Гьамид муаллим.  

ва Аллагьди ракъурнавай маса 
ктабра гьар жуьре дегишвилер 
хьанва. Амма Кьуръандин 1400 
йисалай гзаф ятIани ана са дегиш-
вални хьанвайди туш. Ам гьикI 
ракъурнаватIа гьакI къияматдин 
югъ къведалди амукьда. 

Кьуръандин манаяр таржума 
авурдалай кьулухъ чун, гьелбетда, 
талукь тир идарайриз фена, абур 
ахтармишиз вугана. Абурув ктабар 
туна чун хтана, амма зур йисни 
алатна абуру чаз са жавабни ганач. 
Эхирни чун Москвадиз Урусатдин 
Муфтиятдиз фена. Абуруни чпивай 
а кIвалах жедач лагьана, Россиядин 
илимрин Академиядин востоко-
веденидай профессор, араб чIал 
хъсандиз чизвай чи лезги халкь-
дин векилдиз ракъурна. Ада са 
вацралай артух ахтармишайдалай 
кьулухъ Урусатдин Муфтиятдиз ам 
рахкъурна. Ахпа Муфтиятдинни 
илимрин Академиядин бинедаллаз 
чаз ихтияр гана.  

– Ямин муаллим, бязи инсан-
ри Кьуръан маса чIалаз элкъуьр-
дай ихтияр авай туш лугьузва. 
Диндин алим яз куьне и жигьет-
дай ахьтин инсанриз гьихьтин 
баянар гуда? 

– И кар рикIик кваз зун эвелни-
эвел алимрин фикирдиз килигна.  
Абуру таржума авун-тавунин па-
тахъай кхьенвай ктабар ава. Тайин 
шартIар галаз, гьелбетда, ам тар-
жума ийидай ихтияр ава. Мисал яз, 
са делил гъин. Чи Пайгъамбарди 
(с.а.с.) а вахтунда чарчел Кьуръан-
дин аятар кхьена, абур асгьабрив 
вугана Римдин императордин патав 
ракъурзавай. Императорди таржу-
мачийриз эверна, абур таржума 
ийиз вугузвай. Яни чи Пайгъам-
бардин (с.а.с.) уьмуьрда кхьенвай 
Кьуръандин аятар гьеле а вахтунда 
асгьабар алай чкадал таржума авун-
вайди я. Абурун мана-метлеб чир 
тахьайла инсанри бес гьикI аятрал 
фикир-фагьум ийида. Гьавиляй 
Аллагь-Тааладин калам инсанрив 
агакьарун гьар са кар чизвай алим-
дин везифа яз гьисабзава. Амма 
гьарфба-гьарф таржума ийидай ваъ, 
умуми мана гур ихтияр ава.

– Кьуръандин манайрин лез-
ги чIалан таржума Мединадани 
чапдай акъуддай хабар ава. И 
кIвалах гьикI кьиле фидатIа?

– Мединада Кьуръан акъуддай 
кархана ава. Ана авай гьукумдарди 
гьар йисуз Кьуръанар Гьяждиз 
атай инсанриз, мергьяматлувилин 
тешкилатриз гьавай садакьа яз 
гузва. Эхиримжи йисара абуру 
Кьуръандин манайрин таржума-
яр дуьньядин чIаларалди чапдай 

акъудиз башламишна. Идахъ галаз 
алакъалу яз, чна ана кIелзавай 
студентривай чи лезги чIалан тар-
жумани гьаник кутунин гьакъин-
дай куьмек тIалабна. Виликдай 
Гьяждал фенвай инсанри лугьузва 
хьи, Меккадин мискIиндиз фейи 
вахтунда ана Кьуръанар эцигнавай 
хсуси полкаяр (кьацIар) ава, анрал 
чи чIалалай гъейри амай вири 
чIаларин таржумаяр ала. Аллагьди 
гайитIа къведай йисуз чи чIалални 
ктабар гьанал акъатда.

– Къейд ийиз кIанзава хьи, пак 
Кьуръандин манайрин таржума 
лезги чIалал «Лезги газетдин» 
редакциядай 1000 манатдай къачуз 
жеда. Ямин муаллимдин теклиф-
далди Кьуръандин таржумаяр 
мискIинрин ва медресайрин векил-
ривай гьавая къачуз жеда. Идалайни 
гъейри, таржума авуник лайихлу 
пай кутунвай рагьметлу имам 
Тажидин Къазибегован ва Ямин 
муаллимдин «Мугьаммад Пайгъ-
амбардин (с.а.с.) уьмуьрдин рехъ» 
тIвар алай ктабни чи редакциядай 
500 манатдихъ къачуз жеда. 

Мадни ихьтин са мисал гъин. 
Исятда гзаф жегьилри ихьтин эде-
брал, ахлакьрал амал ийизвач. Чаз 
виридаз чизва хьи, диде-бубадин 
дережа динда хкажнава. Амма 
пара кьадар жегьилриз и кар чиз-
вач, чпи-чеб векъидаказ тухузва, 
гьам  неинки са диде-бубадихъ 
галаз, гьамни чпин уьмуьрдин 
юлдашрихъ, дустарихъ галазни. 
Гзаф жегьилри чуруни тазва, капIни 
ийизва гьа са вахтунда хъвазвайбур, 
ички ишлемишзавайбур, пIапIрус 
чIугвазвайбур, маса нагьакьан крар 
ийизвайбурни гьалтзава. 

– И рекьяй ихьтин жегьилриз 
куьне гьихьтин насигьат гуда? 

– Лугьун лазим я хьи, чи гзаф 
жегьилар эдебрин, ахлакьрин па-
тахъай гуьгъуьна ама. Диде-буба-
дин чIалаз, эгер абуру Аллагьдиз 
акси крар ийиз хьайитIа, килиг 
тийидай ихтияр ава. Абур мусурма-
нар тушиз хьайитIани диде-бубади 
лагьай амай вири крар кьилиз акъ-
удна кIанзава. Кьуръанда са шумуд 
аятда къалурнава: «Аллагь-Таалади 
лугьузва: «Аллагьдин гьахъдин 
къвалав диде-бубадин гьахъни 
эцигнава»». Им еке дережа авай 
кIвалах я. Къияматдиз и кардиз 
екедаказ фикир гузва. Маса гьадис-
да къалурнава: «ЧIехи гунагьар са 
шумуд ава. Абурукай сад Аллагьдиз 
ширк авун, кьвед лагьайди диде-
бубадин чIалаз килиг тавун я». Жув 
жуван диде-бубадин чIалаз килиг 
тавуртIа, гьа касдиз вичизни вичин 
веледрин патайни асивал арадал 
къведа. 

– Манайрин таржумаяр ва 
ктабар кIелдайла, гъилер чуь-

хуьн къачун чарасуз кIвалах 
яни?

– Алимри лугьузвайвал, ми-
хьи Кьуръан гъиле къачудайла 
ва кIелдайла гъилер чуьхуьн гваз 
кIанда, Кьуръандилай гъейри маса 
таржумадин гафар ва я тафсирар 
аваз хьайитIа, абур гъилер чуьхуьн 
гвачиз кIелдай ихтиярни ава.

– Куьне диндин алим яз, 
диндин рекьяй гзаф зегьмет 
чIугвазва, жуьреба-жуьре ктабар 
хайи чIалаз таржума ийизва, 
макъалаяр кхьизва, арадал атай 
суалриз диндин къанунрив кьа-
дай жавабар гузва. Алай вахтун-
да куь гъиле гьихьтин кIвалахар 
ава ва я куь планрик гьихьтин 
месэлаяр ква? 

– Чна таржумадин кIвалах авуна 
куьтягь хьайидалай кьулухъ чаз 
инсанрин патай гьар жуьре фи-
кирар атана. А таржумадин гзаф 
чкайрин гъавурда бязи инсанар 
гьатнавач. Идан себеб, абуруз 
лезги чIал хъсандиз чир тахьун я. 
Гьавиляй, идахъ галаз алакъалу яз, 
чна Кьуръандин манайрин тафсир 
«Тафсир аль-муяссар» таржума 
авун фикирдиз къачуна. Гьа ктаб 
чна гъиле кьунва таржума ийиз. 
Ам пак Кьуръан таржума авунвай 
ктабдиз куьмекчи яз артух баянар 
гудай ктаб я. Адал кIвалахун патал 
2-3 йис герек жеда. Гьа ктаб арадал 
гъайидалай кьулухъ Кьуръандин 
манайрин таржумадин гъавур-
да гьат тавунвайбурувай адакай 
менфят къачуз жеда. Эгер чалай 
вилик авунвай таржума хьанайтIа, 
заз гекъигиз, дуьзар хъийиз регьят 
жедай. Амма, гьайиф хьи, жагъанач. 
Жув сифте кас тирвили, заз  четин 
хьана. Генани Аллагь-Тааладин 
патай кьисмет хьана и рехъ ачухна, 
зун адалай гьамиша рази я. Инлай 
кьулухъни маса касдиз таржума 
ийиз кIан хьайитIа, адавай за авур 
таржумадикай менфят  къачуз жеда. 

– Ямин муаллим, пара инсан-
ри суалар вугузва, Кьуръандин 
каламар авай газетриз, чарариз 
вуч авуртIа хъсан я? 

– Кьуръандин аятар, гьадисар, 
макъалаяр авай ктабрихъ гелкъвена 
гьуьрметна кIанда. Амма абур герек 
амачир вахтунда, кIвачик квачир 
салаз, дагъдиз тухвана цIай яна 
хкана, ахпа винелай накьв хъивена 
гьа чилик тун хъсан я. 

Играми ватанэгьлияр! Къе чи 
редакциядиз мугьман хьанвай кас 
диндин рекьяй алим, Кьуръандин 
манаяр лезги чIалаз элкъуьрнавай 
Ямин Гьажи Мегьамедов тир. Чна 
авур ихтилатрикай квез менфят 
хкатдайдак чна еке умудар кутаз-
ва. Куь кIвалера гьуьрмет, хатур, 
берекат артух хьурай. Аллагь рази 
хьурай квелай. Амин!

ЦIийи  дуьнья
 (Новый  мир)

ПОЭЗИЯДИН ДАФТАРДАЙ КЬУРЪАН ЛЕЗГИ ЧIАЛАЗ 
ТАРЖУМА АВУНА 

Къазалийрин ГЬАСАН

КАМАЛДИН ХАЗИНАДАЙ
Сивяй акъуд тавур гаф – ви лукI, мецяй акъатай 

гаф ви  агъа я.
                                                                      ГЪАФИЗ
Ачухвал, ашкаравал чIалан, рахунин кьилин лай-

ихлувал я.
                                                           АРИСТОТЕЛЬ
Акьул куьруь инсандин мез, адет яз, яргъиди жеда.
                                                            АРИСТОФАН
Ачухдиз, масадаз таъсирдайвал лугьуз тежер са 

фикирни авайди туш. «РикIе ава, амма акъудна лугьун 

патал гафар жагъизвач» лугьун – ибур гьакIан буш 
ихтилатар я. Гафар гьамиша авайди я, анжах чи акьул, 
фагьум-фикир темпел, кагьул я.

Н.НЕКРАСОВ

Кьиле фикирар пара ава, амма гуьзелдаказ рахаз, 
кутугай гафар жагъуриз алакь тийизвайвиляй а фики-
рар ачухариз жезвач лугьудайбур чеб чпин гъавурда 
акьаз вердиш туширбур я.

Кисна яб гун, дамах, фурс гвачиз хьун суьгьбет 
авун, рахун патал пара кутугай ерияр я.

М.МОНТЕЛЬ


